
(...)

Mariage pradines guilhemot

Au nom de dieu saichent toutz 
presans et advenir que ce jourd huy troisiesme jour de ju[in]
mil six cens soixante quatorze a villebrumier apres m[idi]
diocese bas montauban et sen(echau)cee de th(ou)l(ous)e regnant nostre sou[verain]
et tres chrestien prince louis quatorsiesme par la grace de [dieu]
roy de france et de navarre pardevant moy no(tai)re royal sou[bz(sig)ne] 
et presans les tesmoingz bas nommes dans la maison de 
pierre tournou fils d autre pierre brassier dud(it) villebrumi[er]
constittues en leurs personnes anthoine pradines brass[ier]
de bellegarde diocese de cahors fils de jean pradines
et de bernarde de cougoureus ses pere et mere d une p[art]
et catherine de guilhemot fille de / feu / jean guilhemot et de anthoinet[te]
demons dud(it) villebrumier aus(s)y ses( )pere et mere d( )autre

part entre lesquelles partyes de( )gre soubz reciproques
stipulla(ti)ons et accepta(ti)ons ont este faictz et passés les pactes
de mariage suivans premieremant led(it)anthoine pradines
de l advis et conseil dud(it) jean pradines son pere icy presant
et conssantant a promis et promet prandre lad(ite) catherine
de guilhemot pour sa femme et loyalle espouze e(t )icelle
catherine de guilemot de l advis et consseil dud(it) jacques
guilhemot brassier de sainct naufari son frere led(it) pierre
tournou brassier dud(it) villebrumier son cousin et autres ses
parans et amis bas nommes icy presans et conssantans
a promis et promet prandre led(it) anthoine pradines pour son
mary et legitime espoux et respectivemant lesd(ite) partyes
ont promis solamniser led(it) mariage en face de nostre mere
saincte esglize catholique et apostolique romaine les an(n)onces
faictes et tout legitime empechemant cessant quant l une
partye requera l autre a paine de toutz depans dom(m)ages
e(t )inthertz a faveur et comtampla(ti)on duquel mariage
et pour plus facillemant ayder a( )suporter les charges d( )icelluy
lad(ite) catherine de guilhemot c( )est constituée en dot e(t )verquiere
et par consequant aud(it) pradines son fuctur espoux toutz
et chacuns ses biens et droictz tant paternelz que maternelz
et autres que luy p(e)uvent apartenir de presant ou a( )l( )advenir
lesquelz led(it) pradines fucteur espous sera teneu comme
promet le recognoistre a( )mesure qu( )il le recepvra comme
dhors et desja le recognoist a lad(ite) fucture espouse sur toutz

ses biens presans et advenir pour luy estre randeu [et]



restittue cas arrivant le tout paroissant l( )avoir [...]
avec le droict d augmant de lad(ite) constittu(ti)on que le[esd(ites)]
partyes ont regle a la somme de trante livres tour[nois]
en deduction desquelz droictz constittues led(it) pradines
fucteur espoux a( )presantemant receu de lad(ite) cather[ine]
de guilhemot fucteure espouse une couette trelis ne[uve]
quatre linsseuls palmete deux touailhes deux servi[ettes]
une caysse petitte un pandant de feu et un paire car[...]
et un escudilie dont s en contante et recognoist le to[ut]
a lad(ite) fucture espouse sur toutz ses biens presans et ad[venir]
pour luy estre randeu cas arrivant et les presa[nts]
pactes lesd(ites) partyes ont declare fere suivant les uz [et]
coustumes de la province de languedoc et celles dud(it)
villebrumier qu( )ils ont dict estre telles a( )scavoir que sy [la]
fucture espouze decede plustot que led(it) fucteur esp[poux]
icelluy jouira pandant sa vie de lad(ite) constittu(ti)on et [...]
au contraire led(it) fuctur espoux decede plustot que [lad(ite)]
fucture espouse icelle resprandra son dot et augmant [...]
reglé a lad(ite) somme de trante livres sur les biens dud(it) [...]
pour jouir d( )icelle somme de trante livres d augman[t]
pandant sa vie cy mieus n ayme laysser l( )un et l autre [pour]
prandre pantion annuelle sur les biens de sond(it) mari
suivant sa qualitté et portée desd(its) biens et outre ce luy
apartiendront ses robes bagues et joyaux se tr(o)uvant en

nature et aus(s)y estably en personne led(it) jean pradines
pere lequel de( )gré a faveur dud(it) mariage comme faict selon
son desir a faicte et faict donna(ti)on pure et simple comme faict
entre vifz et a jamais irrevoccable aud(it) anthoine pradines
son fils icy presant acceptant et tres humblemant
remerciant sond(it) pere de la septiesme partye de toutz et
chacuns ses biens presans et advenir pour en fere a ses plaisirs
et volontes a la vie et a la mort a la reserve de l ususfruit
d( )iceux que led(it) pradines pere soy reserve pandant sa vie
comme aus(s)y a faveur dud(it) mariage led(it) pradines pere
pour l affection qu( )il porte aud(it) pradines son fils en recompance
des bons et agreables services qu( )en a receus et espere recepvoir
a l advenir et pour luy facilliter les moyens de profiter et
aquerir du bien a( )de( )son gre esmancipé led(it) pradines son filz
avec pouvoir d( )estre en( )jugemant tant en demandant que en
deffandant achepter, vandre engager negocier et
generallemant fere toutz actes comme une personne libre
peut fere sans que son intervantion y soict plus requise
auquel effaict luy a( )donné sa benediction et tire hors de
sa puissance a la reserve du respet paternel de quoy led(it)
pradines filz a tres humblemant remercie sond(it) pere
pacte accorde que led(it) fucteur espoux sera teneu achepter
un cottilhon rase grise et anneaux pour lad(ite) fucture
espouse pour le jour des espousailhes et a tenir ce
dessus lesd(ites) partyes chacune comme les concerne ont

obliges toutz et chacuns leurs biens presans et advenir
qu( )ont soubzmis aux rigueurs de justice presans
m(aîtr)e raymond moysset pra(tici)en pierre dufau m(aît)re chir[urgien]
pierre ferran bourgeois habitans dud(it) villebr[umier]
soubz(sig)nes lesd(its) jacques guilhemot frere de lad(ite) fucture
espouzr et led(it) pierre tournou son cousin quy et lesd(ites)
partyes ont dict ne scavoir signer et moy

                                                                   Moysset

        Dufau                         Ferran, p(rese)nt

                         Guilhemot, no(tai)re

